
SVIM ZAINTERESOVANIM
Predmet: Poziv za učešće na 2. Međunarodnom festivalu turizma „FESTTOUR 2008“
Doboj će od 24. do 28. juna 2008. godine biti domaćin 2. Međunarodnog festivala turizma „FESTTOUR 2008“. Ovakvim događanjem artikuliše se potreba da se na jednom mjestu okupe svi relevantni subjekti turističke industrije, kao i oni koji koji svojom podrškom mogu konstruktivno doprinijeti njegovom razvoju. 

“FESTTOUR” – Međunarodni festival turizma uvršten je među deset turističkih manifestacija koje se održavaju pod zajedničkim sloganom promotivne kampanje OSMIJEH ZA BOSNU I HERCEGOVINU. U tom kontekstu, širom Bosne i Hercegovine pokrenute su brojne aktivnosti, inicijative i projekti kojima se podstiče razvoj turističkih djelatnosti. Probuđeno je saznanje da je turizam izvor otvaranja novih radnih mjesta, jača svijest o potrebi snažnije promocije turizma BiH, razvijaju se aktivnosti za jači promotivni iskorak prema domaćim i stranim emitivnim turističkim destinacijama.

Inicijatori i organizatori ove manifestacije su: Turistička organizacija opštine Doboj – TOD, Organizacija za razvoj turizma regije Doboj – ROTOR i televizijski projekat „Turizam plus“, u saradnji sa opštinom Doboj kao suorganizatorom. Medijsko poslovni kompleks "Turizam plus" RTRS i RTV FBiH, na programima entitetskih televizijskih kuća emituje istoimeni TV serijal – jedan od najuspješnijih televizijskih projekata u BiH. Uz to, 14 lokalnih i 15 kablovskih operatera iz cijele BiH preuzimaju ovaj program i emituju ga u sopstvenim terminima, tako da se svaka emisija sa repriznim izdanjima može vidjeti u BiH preko četrdeset puta u svakom sedmodnevnom ciklusu.
Prvi festival turizma BiH „FESTTOUR 2007“ održan je u Doboju, u periodu od 30.05. do 02.06.2007. godine. Tom prilikom Doboj je ugostio preko 1000 festivalskih učesnika iz turističkog, poslovnog, kulturnog i sportskog života Bosne i Hercegovine, Srbije i Hrvatske organizovanjem 31 festivalske manifestacije na 9 festivalskih lokacija u Doboju i njegovoj okolini. Press centar „FESTTOUR-a“ bio je domaćin brojnim novinarima, TV i radio ekipama putem svakodnevnih press konferencija na kojima su se predstavljali učesnici festivala. Informacije o festivalu objavljene su putem 274 medija. Detaljnije informacije o festivalu održanom 2007. godine možete pogledati na internet stranici www.festtour.dobojlive.com.
Vodeći se težnjama, naporima i ambicijama svih bh. turističkih aktera i postignutim napretkom u domenu turizma, a posebno uspjehom samog „FESTTOUR-a“, organizatori su odlučili da narednom festivalu daju snažnu međunarodnu notu, okupljajući u Doboju i turističke radnike iz neposrednog bh. okruženja. Time se želi podstaknuti dalji razvoj turizma i uspostaviti snažna saradnja u oblasti turizma između BiH i zemalja u regionu. Doboj ovim putem želi da iskoristi svoj izvanredan geografski položaj i odličnu saobraćajnu povezanost i to ne samo unutar Bosne i Hercegovine.
Ističemo neke od bitnih događanja promotivnog, kulturnog, zabavnog i manifestacionog karaktera koja će biti održana tokom festivala: 
· Susret turističkih radnika BiH, stručne radionice;

· Susret predstavnika lokalnih uprava BiH i turističkih organizacija/zajednica;
· Skup novinara iz BiH i okruženja;
· Promocija turističkih potencijala BiH i zemalja u okruženju; 

· Ekologija: Voda -  blago našeg danas i sutra;
· Performansi gostujućih turističkih grupa i organizacija iz BiH i susjednih zemalja;

· Kulturno - zabavni sadržaji: karneval turizma, koncerti, foklor, likovne izložbe, revija turističkog filma;

· Viteški performans;

· Dječji šou;

· Tradicionalna gastronomija regije;

Uzimajući u obzir da festival treba da reprezentuje turističku ponudu cijele Bosne i Hercegovine i susjednih zemalja, organizatori su ostavili otvoren okvir kako bi svi učesnici u turističkoj strukturi – resorni organi vlasti, turističke organizacije i zajednice, strukovna i komorska udruženja, turistička industrija, nevladine organizacije i drugi, mogli svojim prijedlozima učestvovati u oblikovanju konačnog programa. Imajući u vidu snažnu medijsku pokrivenost manifestacije, Vašu pažnju posebno želimo da skrenemo na performanse, izložbe, kulturna događanja, turističku paradu glavnom ulicom Doboja kao i na raznovrsna događanja na dobojskoj tvrđavi.

Medijiskim kućama i novinarima na raspolaganju će biti festivalski PRESS CENTAR potpuno opremljen za njihovo kvalitetno izvještavanje i slanje informacija o festivalu. U press centru će svakodnevno biti organizovane press konferencije učesnika festivala i bh. medija.
Svoje prijedloge za učešće u programskom dijelu festivala možete dostaviti organizatorima na sljedeće kontakte: 
Turistička organizacija opštine Doboj

Telefon: 053/205-620; mob 065/730-938; telefaks: 053/205-621; e-mail: rado1961@doboj.net

Organizacija za razvoj turizma regije Doboj – ROTOR

Telefon: 053/207-010; mob 065/521-661; telefaks: 053/207-011; e-mail: turizamrotor@spinter.net
Srdačan pozdrav,

Direkcija 2. Međunarodnog festivala turizma „FESTTOUR 2008“

TOD – Turistička organizacija opštine Doboj

Telefon: 053/205-620; mob 065/730-938;

Telefaks: 053/205-621; e-mail: rado1961@doboj.net

ROTOR – Organizacija za razvoj turizma regije Doboj 

Telefon: 053/207-010; mob 065/521-661;

Telefaks: 053/207-011; e-mail: turizamrotor@spinter.net


